
Imeruersaatit puuinut akitsuutip peernissaa pillugu Naalakkersuisut UKA2024-mut 

inatsisissamik saqqummiussaqaqqullugit peqquneqarnissaat pillugu Inatsisartut 

aalajangiiffigisassaattut siunnersuut 

Aqqalu C Jerimiassenimit, Atassut, saqqummiunneqartoq 

 

 

pillugu 

 

Aningaasaqarnermut Akileraartarnermullu Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

 

Aningaasaqarnermut Akileraartarnermullu Ataatsimiititaliap suliarinninnermini kingullermik 

ilaasortarai: 

 

Inatsisartunut ilaasortaq Asii Chemnitz Narup, Inuit Ataqatigiit, siulittaasoq 

Inatsisartunut ilaasortaq Pele Broberg, Naleraq, siulittaasup tullia 

Inatsisartunut ilaasortaq Peter Olsen, Inuit Ataqatigiit  

Inatsisartunut ilaasortaq Pipaluk Lynge, Inuit Ataqatigiit 

Inatsisartunut ilaasortaq Kuno Fencker, Siumut 

Inatsisartunut ilaasortaq Karl Tobiassen, Siumut 

Inatsisartunut ilaasortaq Jens Frederik Nielsen, Demokraatit 

 

UPA 2024-mi ulloq 2. maj 2024 siullermeerinninnerup kingorna ataatsimiititaliap siunnersuut 

misissorpaa. 

 

Siunnersuutip imarisaa siunertaalu 

Poortuutissat akitsuutaata peerneqarnissaa siunnersuuteqarnermi siunertaavoq. Taamaalior-

nikkut ulluinnarni nioqqutissat akisuut iliuuseqarfigineqarnissaat, taamaalillunilu innuttaasut 

akissaqarnerulernissaat, siunnersuuteqartumit kissaatigineqarpoq. 

 

Siunnersuutip Inatsisartunit siullermeerneqarnera 

Siunnersuut Inatsisartuni amerlanerussuteqartunit taperserneqanngilaq. Akerlianilli Naalak-

kersuisut allannguutissatut siunnersuutaa una amerlanerussuteqartunit taperserneqarpoq:  

 

”Akileraartarnermik akitsuusiisarnermillu aaqqissuusseqqinneq ”Nunarput najo-

ruminarnerulersitsigu” pillugu isumaqatigiissummi aaqqissuusseqqinnerup iller-

nerit sisamaata ilaattut puunut imeruersaatinik imalinnut akitsuut atorunnaar-

sinneqassanersoq nalilersoqqullugu Naalakkersuisut peqquneqarnissaannik 

Inatsisartut aalajangiinissaattut siunnersuut.” 

 

Ataatsimiititaliap siunnersuummik suliarinninnera   

Naalakkersuisut allannguutissatut siunnersuutaat, Naalakkersuisut poortuutissanut akitsuut 

atorunnaarsinneqassanersoq pillugu naliliinissamik peqquneqarnissaannik siunertaqartoq, 

qanoq isumaqarnersoq ataatsimiititaliamut ilisimatitsissutigineqanngilaq. 

Taamatut naliliineq qanoq imaqartussatut naatsorsuutigineqarnersoq siunnersuutip aappassaa-

neerneqarnerani itisiliiffigeqqullugu Naalakkersuisut ataatsimiititaliamit kaammattorneqarput. 

Tamatuma peqatigisaanik sulinerup tamatuma qanoq sivisutiginissaanik nalunaaruteqaq-

qullugit Naalakkersuisut ataatsimiititaliamit kaammattorneqarput. 

 

Siunnersuutip aningaasaqarnikkut kingunerisassai 

Siunnersuutip  piviusunngortinneqarnerani aningaasatigut allaffissornikkullu kingunerisassat 

aalajangiiffigisassatut siunnersuummut tunngavilersuummi allaaserineqassasut Inatsisartut 

Suleriaasianni § 33, imm. 1-imi allassimavoq. 

 

Taakku allaaserineqarnerat ataatsimiititaliamit annertunerusumik oqaaseqaatissaqarfigine-

qanngilaq. 

 

Ataatsimiititaliap inassuteqaatai  

 

Naalakkersuisut allannguutissatut siunnersuutaat akuerineqassasoq ataatsimiititaliami 

amerlanerussuteqartut Inuit Ataqatigiit Siumullu inassutigaat. 

 

Siunnersuut akuerineqassasoq ataatsimiititaliami ikinnerussuteqartut Demokraatit inassutigaat.  

Taama  oqaaseqarluni  isumaliutissiissummilu  allassimasutut  paasinnilluni  ataatsimiititaliap 

siunnersuut aappassaaniigassanngortippaa. 

 

 

 

 

 

 

 

 

 

 

 

 

Asii Chemnitz Narup 

Siulittaasoq 

 

 

 

 

 

 

 

 

 

Pele Broberg 

Siulittaasup tullia 

 

 

 

Pipaluk Lynge 

   

 

 

 

 

 

 

Peter Olsen  

Kuno Fencker 

 

 

 

 

 

Jens-Frederik Nielsen 

 

 

 
 

 


